
趙秀才群墓誌

作者：柳宗元　唐

本作品收錄於《全唐文/卷0590》

嬰臼死信孤乃立，王侯世家天水邑。

群字容成系是襲，祖某父某仕相及。

嗟然秀才胡伋伋，體貌之恭藝始習。

娶於赤水禮猶執，南浮合浦遽遠集。

元和庚寅神永戢，問年二紀益以十。

僕夫返柩當啟蟄，廉湘之交瘞原隰。

稚妻號叫幼女泣，和者淒欷行路悒。

追初憫夭銘茲什。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

